
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે

કોઇ ડાહી થઇ કૂડી નવ થાય, શૂરી થઇને બાળી કાય;

સમ પ્રતિજ્ઞા ઝાઝી કરે, દે બાધો અગ્નિમાં ધરે;

વળી દુઃખિણી થઇને રોય, એળે જીવ પોતાનો ખોય;

કોટી લાખ કરે ઉપાય, તેહ આપે જૂઠી નવ થાય. ૨૯૦

ભામિની સ્નેહ માને ભરથાર, ગુણ વાજત ને હોય ગુમાર.



દોહરા.



પ્રતિજ્ઞા હું માનું નહીં, જે જે બોલો બોલ;

કામાતુરની વારતા, ગણવી મૂરખ તોલ. ૨૯૧

જેમ લી લોઢા ઉપરે, પડી પટોળે ભાત;

જેમ અક્ષર છઠ્ઠીતણા, જેમ બીબું જેમ જાત. ૨૯૨

અનેક ઉપાય તમો કરો, પથ્થર ઉપર નીર;

સંદેહ ટલે નહિ માહરો, ક્યમ કરી રાખું ધીર. ૨૯૩

એ પાણીએ મગ નવ ચડે, સો મણ બાળો કાષ્ઠ;

ઇશ્વર આણ માનું નહીં, પડી હૈડે જે ગાંઠ. ૨૯૪

પડે ભાત ફીટે નહીં, સ્ત્રીચરિત્રના ઠાઠ;

છોડી પણ છૂટે નહીં પડે હૃદેમાં આંટ. ૨૯૫



ચોપાઇ.



સ્ત્રીના સમ વ્યસનીની પ્રીત, દ્યૂત સાચું ભંગીની રીત;

ઓરમાઇનું હેત, ગુણિકાની પ્રીત, દુઃખમાં દુઃખ વધે તે નીત. ૨૯૬

મદ્યપાની ડાહ્યો, કાગ પવિત્ર, વિષધર અમૃત રાજા મિત્ર;

સ્વદેહે ઓલગ, પાલક પુત્ર, ઈચ્છે સ્વર્ગ ઉપાસે ભૂત. ૨૯૭

સોની સાહ, ભિક્ષુક શો ભોગ, નાગર સ્નેહ, જતિનો જોગ;

જારિણી જાત, લંપટનો કોલ, સ્ત્રીએના સમ ફોગટાના બોલ. ૨૯૮

મોંઢે મૂંછ, નપુંસકનું નૂર, વેરી વિશ્વાસ કુશકાનો કૂર;

વિપ્ર હીમત, કણબી કુલ રૂપ, ઘર ગોઝારો, ભિક્ષુક ભૂપ. ૨૯૯

નિર્લોભી નાતરાનું પુણ્ય, જોગીનું ગાણું નાપિકનું મુન્ય;

કવિ સાચો, ભોળો જન ભાટ, વાળદ વેશ્યા તે કૃત્રિમ ઠાઠ. ૩૦૦

ચૂગલ સાચો તે ચોરનું ચિત્ત, અસુર આચાર, રજપૂતની પ્રીત;

આચારે અન્યા, ગુણિકા સતી. ભીખ માગતો દીઠો નરપતી. ૩૦૧

એટલાં વાનાં માને જેહ, મૂરખનો મહીપતિ કહિએ તેહ;

શુક કહે એ સાચું કહ્યું, લક્ષણ જોતામાં મેં લહ્યું. ૩૦૨

